
МОНГОЛ УЛСЫН ХУУЛЬ

2024 оны 05 сарын 16 өдөр                                                                  Төрийн ордон, Улаанбаатар хот


    ЗАСГИЙН ГАЗРЫН ТУСГАЙ САНГИЙН
   ТУХАЙ ХУУЛЬД НЭМЭЛТ, ӨӨРЧЛӨЛТ
   ОРУУЛАХ ТУХАЙ

1 дүгээр зүйл.Засгийн газрын тусгай сангийн тухай хуулийн 18 дугаар зүйлийн 18.3 дахь хэсэгт доор дурдсан агуулгатай 18.3.7, 18.3.8, 18.3.9 дэх заалт нэмсүгэй:  

“18.3.7.шинжлэх ухаан, технологийн үйл ажиллагаа, үндэсний судалгаа хөгжүүлэлтийн төсөл, олон улсын хамтын ажиллагаа болон хамтарсан судалгаанд дэмжлэг үзүүлэх;

18.3.8.шинжлэх ухаан, технологийн хүний нөөц болон шинжлэх ухааны авьяастныг бэлтгэх, хөгжүүлэх үйл ажиллагааг дэмжих;
18.3.9.шинжлэх ухаан, технологийн соёлыг түгээн дэлгэрүүлэх, сурталчлах үйл ажиллагааг дэмжих.”
2 дугаар зүйл.Засгийн газрын тусгай сангийн тухай хуулийн 18 дугаар зүйлийн 18.2 дахь хэсгийг доор дурдсанаар өөрчлөн найруулсугай:  
“18.2.Үндэсний шинжлэх ухаан, технологийн сангийн хөрөнгө нь энэ хуулийн 6.1.1, 6.1.2, 6.1.3-т зааснаас гадна дараах эх үүсвэрээс бүрдэнэ:
18.2.1.төсвийн санхүүжилтээр гүйцэтгэсэн судалгаа хөгжүүлэлтийн ажлын үр дүнд бий болсон оюуны өмчид хамаарах бүтээгдэхүүнийг иргэн, аж ахуйн нэгжид ашиглуулсны төлбөрийн орлогын 2 хүртэл хувь.”   
	3 дугаар зүйл.Засгийн газрын тусгай сангийн тухай хуулийн 5 дугаар зүйлийн 5.3.20 дахь заалтын, 18 дугаар зүйлийн гарчгийн, мөн зүйлийн 18.1, 18.3, 18.4, 18.5 дахь хэсгийн, мөн зүйлийн 18.3.5 дахь заалтын “Шинжлэх ухаан” гэснийг “Үндэсний шинжлэх ухаан” гэж өөрчилсүгэй.    
	4 дүгээр зүйл.Энэ хуулийг Шинжлэх ухаан, технологийн тухай /Шинэчилсэн найруулга/ хууль хүчин төгөлдөр болсон өдрөөс эхлэн дагаж мөрдөнө.  

